
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__ ________ 2017 թվականի N _____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 4-Ի N 765-Ն ՈՐՈՇՄԱՆ ՄԵՋ լրացում ԿԱՏԱՐԵԼՈՒ ՄԱՍԻՆ
 
 Հայաս​տանի Հանրապետության կառավարությունը որոշում է.

1. Հայաստանի Հանրապետության կառավարության 2013 թվականի հուլիսի 4-ի «Հայաս​տանի Հանրապետությունում ծխախոտի արտադրանքի առավելագույն մանրածախ գնի մակնշման կարգը սահմանելու և Հայաստանի Հանրապետության կառավարության 2005 թվա​կանի ապրիլի 28-ի N 540-Ն որոշման մեջ փոփոխություն կատարելու մասին» N 765-Ն որոշ​ման նախաբանում «8-րդ հոդվածի 11-րդ կետը» բառերից հետո լրացնել «և Ակցիզային հարկի մասին» ՀՀ օրենքի 4-րդ հոդվածի 2-րդ մասը» բառերը: 

Հիմնավորում
«Հայաստանի Հանրապետության կառավարության 2013 թվականի հուլիսի 4-ի N 765-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը ՀՀ Ազգային Ժողովի կողմից 2016 թվականի դեկտեմբերի 16-ին ընդունված՝ «Ակցիզային հարկի մասին Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի կիրարկումն ապահովելն է: 
2. Կարգավորման հարաբերությունների ներկա վիճակը և առկա խնդիրները. ՀՀ Հար​կային օրենսգրքի և ՀՀ Ազգային Ժողովի կողմից 2016 թվականի դեկտեմբերի 12-ին ընդուն​ված՝ «Ակցիզային հարկի մասին Հայաստանի Հանրապետության օրենքում փոփո​խու​թյուններ և լրացումներ կատարելու մասին» ՀՀ օրենքի համաձայն, 2017 թվականի հուն​վարի 1-ից ծխա​խոտի արտադրանքի մասով ակցիզային հարկով հարկման բազա է համար​վելու ոչ թե ծխա​խոտի արտադրանքի քանակը, այլ ՀՀ կառավարության որոշմամբ հաս​տատ​ված կարգով մակնշված՝ ծխախոտի արտադրանքի առավելագույն մանրածախ գինը: 
Խնդիրը կայանում է նրանում, որ Հայաստանի Հանրապետության կառավարության 2013 թվա​​կանի հուլիսի 4-ի N 765-Ն որոշմամբ հաստատված՝ ծխախոտի արտադրանքի առա​վե​լա​գույն մանրածախ գնի մակնշման կարգը կիրառելի է միայն ԱԱՀ-ով հարկման նպատակով:
3. Առկա խնդիրների առաջարկվող լուծումները. Նախագծով առաջարկվում է  համա​պա​տասխան լրացում կատարել Հայաստանի Հանրապետության կառավարության 2013 թվա​կանի հուլիսի 4-ի N 765-Ն որոշման մեջ՝ սահմանելով, որ նշյալ որոշմամբ հաս​տատ​ված՝ ծխա​խոտի արտադրանքի առավելագույն մանրածախ գնի մակնշման կարգը կիրառելի է նաև ակցի​​զային հարկով հարկման նպատակով:
4.  Կարգավորման առարկան. Նախագծի կարգավորման առարկան ծխախոտի արտադ​​րանքի առավելագույն մանրածախ գնի մակնշման կարգն է:
5. Նախագծի մշակման գործընթացում ներգրավված ինստիտուտները և անձինք. Նախա​գի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​ման արդ​յուն​​քում ակնկալվում է սահմանել, որ Հայաստանի Հանրապետության կառա​​վարու​թյան 2013 թվականի հուլիսի 4-ի N 765-Ն որոշմամբ հաստատված՝ ծխախոտի արտադրանքի առա​վելագույն մանրածախ գնի մակնշման կարգը կիրառելի է նաև ակցի​զա​յին հարկով հարկ​ման նպատակով:

Տեղեկանք
«Հայաստանի Հանրապետության կառավարության 2013 թվականի հուլիսի 4-ի N 765-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառավարության 2013 թվականի հուլիսի 4-ի N 765-Ն որոշ​ման մեջ լրացում կատարելու մասին» ՀՀ կառա​վա​րության որոշման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առա​ջանա:
Եզրակացություն
«Հայաստանի Հանրապետության կառավարության 2013 թվականի հուլիսի 4-ի N 765-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ
«Հայաստանի Հանրապետության կառավարության 2013 թվականի հուլիսի 4-ի N 765-Ն որոշ​ման մեջ լրացում կատարելու մասին» ՀՀ կառավարության որոշման նախա​​գծի ընդուն​մամբ պետա​կան եկա​մուտ​ների նվազեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ

«Հայաստանի Հանրապետության կառավարության 2013 թվականի հուլիսի 4-ի N 765-Ն որոշման մեջ լրացում կատարելու մասին»  
ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ պետական եկամուտների կոմիտե 17.01.2017թ.

թիվ 01/3-4/897-17
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն

02.02.2017թ.

թիվ 06/14.2.2/875-17
	Դիտողություններ և առաջարկություններ չկան:
	
	

	ՀՀ արդարադատության նախարարություն 23.02.2017թ.

թիվ 01/14/2689-17

	Դիտողություններ և առաջարկություններ չկան:
	
	

	ՀՀ կառավարության աշխատակազմ 

12.04.2017թ.

թիվ 02/23.2/9085-17
	Նախագծին չի կարող տրվել հետադարձ ուժ, քանի որ այն պարունակում է նոր պարտավորություն:
	Չի ընդունվել:
	Ընդհանուր առմամբ ներկայացված նկատառումը ընդունելի կլիներ, եթե նախագծով  տնտեսավարող սուբյեկտների նկատմամբ առաջադրված լինեին նոր պարտավորություններ, որոնք վերջիններս մինչև այդ չեն ունեցել: Անհրաժեշտ է, սակայն, նկատի ունենալ, որ ծխախոտի արտադրանքի տուփի վրա առավելագույն մանրածախ գին մակնշելու պարտավորությունը տնտեսավարող սուբյեկտները կրում են դեռևս 2014 թվականի հունվարի 1-ից: Այսինքն, ծխախոտի արտադրանքի տուփի վրա արդեն իսկ մակնշվում է ծխախոտի առավելագույն մանրածախ գինը: Խնդիրը ընդամենը կայանում է նրանում, որ ՀՀ հարկային օրենսգրքով սահմանվել է, որ 2017 թվականի հունվարի 1-ից սկսած առավելագույն մանրածախ գնի հիման վրա հաշվարկվում են ոչ միայն ԱԱՀ-ի պարտավորությունները, այլ նաև ակցիզային հարկի պարտավորությունները և հետևաբար անհրաժեշտություն է առաջացել սահմանել ակցիզային հարկի կիրառության նպատակով ծխախոտի արտադրանքի առավելագույն մանրածախ գին մակնշելու կարգը: Այլ կերպ ասած՝ նախագիծը լուծում է ընդամենը տեխնիկական բնույթի հարց, այն է սահմանել, որ գործող մակնշման կարգը, որը կիրառելի է միայն ԱԱՀ-ի հաշվարկման նպատակներով, կիրառվում է նաև ակցիզային հարկի հաշվարկման նպատակով: 

Այսինքն` նախագծի ընդունմամբ ծխախոտի արտադրանքի ներմուծմամբ կամ արտադրությամբ զբաղվող տնտեսավարող սուբյեկտները որևէ նոր պարտավորություն չեն ստանձնելու: Ըստ էության, նախագծի ընդունմամբ ընդամենը սահմանվելու է, որ գործող կարգով ներկայումս մակնշված առավելագույն մանրածախ գինը կիրառվելու է նաև ակցիզային հարկի հաշվարկման նպատակներով:

Անհրաժեշտ է նաև նկատի ունենալ, որ ծխախոտի արտադրանքի առավելագույն մանրածախ գնի հիման վրա ակցիզային հարկ հաշվարկելու ՀՀ հարկային օրենսգրքի դրույթներն ուժի մեջ են մտել 2017 թվականի հունվարի 1-ից, հետևաբար նախագծին հետադարձ ուժ չտալը կնշանակի, որ առավելագույն մանրածախ գնի հիման վրա ակցիզային հարկ հաշվարկելու դրույթները գործելու են նախագիծն ուժի մեջ մտնելու հետ միասին, ինչը չենք կարծում, որ նպատակահարմար է` հաշվի առնելով հատկապես այն, որ գործնականում առավելագույն մանրածախ գնի հիման վրա ակցիզային հարկ հաշվարկելու մոտեցումները կիրառվել են:

Հաշվի առնելով վերոգրյալը՝ մասնավորապես այն, որ նախագծով տնտեսավարող սուբյեկտների համար որևէ նոր պարտավորություն, ըստ էության, չի սահմանվելու՝ գտնում ենք, որ առավել նպատակահարմար է նախագծի կիրառությունը տարածել 2017 թվականի հունվարի 1-ից ծագած հարաբերությունների վրա:


